
১৩৷ আধ্যা ৷
৫৫৫
 



 
নিমিত্তে সষ্টম হোৱাঁ । লোকদৃষ্টিত মাথোঁ বধকাৰী হবাঁ, কিন্তু দেখিছোঁ, সিবিলাক ইতিপূৰ্ব্বেই মৃত্যুমুখত পৰি ৰৈছে; গতিকে, সিবিলাকক বধ কৰাৰ বাবে যদি তোমাৰ পাপ হব বুলি ভাবিছাঁ, সেই পাপেও তোমাক নাপায় । এতেকে, হে সব্যসাচিন! (১) উঠাঁ, যুদ্ধত প্ৰবৃত্ত হৈ অযাচিতে যশোৰাশি লাভ কৰাঁ । ভীষ্ম, দ্ৰোণ, কৰ্ণ, জয়দ্ৰথ আদি অজেয় বীৰগণক মই বধিয়েই থৈছোঁ, তুমি বাহ্যিক দৃষ্টিত বধিবা ৷ অন্যান্য শত্ৰুগণক তুমি অনায়াসে বধ কৰিব পাৰিবাঁ । এতেকে, চিন্তা নাই, তুমি যুদ্ধত জয়ী হবাঁ, উঠাঁ ।” (২)


 স্বয়ং কেশৱৰ মুখে অশ্বাস বাণী শুনি ভাববিহ্বল কিৰীটীয়ে (৩) হৰ্য-কম্পনেৰে গদগদ ভাৱে কৃতাঞ্জলি হৈ শ্ৰীকৃষ্ণ প্ৰভুক প্ৰণাম কৰি এই বুলি কবলৈ ধৰিলে, “হে হৃষীকেশ! হে পৰমাত্মা! হে
অনন্ত! হে দেৱেশ! হে জগন্নিবাস! তুমি সৃষ্টিকৰ্ত্তা ব্ৰহ্মাৰো গুৰু; তুমিয়েই ব্যক্ত, তুমিয়েই অব্যক্ত, তুমিয়েই অক্ষৰ ব্ৰহ্ম । গতিকে, সকলো দেৱতাই তোমাক নমস্কাৰ কৰে ৷ হে অনন্তৰূপ ! তুমিয়েই
আদিদেৱ, তুমিয়েই পুৰাণপুৰুষ, তুমিয়েই বিশ্বৰ নিধান, তুমিয়েই সৰ্ব্বজ্ঞ, তুমিয়ই জ্ঞেয়; তুমি পৰমধাম; জগতত ওতপ্ৰোতভাৱে তোমাৰে সত্তা বিদ্যমান।”(৪)




তেওঁক এৰি, আৰু ধৰ্ম্ম যুধিষ্ঠিৰত বাজে আন কাৰো নিষ্কৃতি নাই; কুৰুক্ষেত্ৰ বণৰূপ প্ৰলয়ত অধাৰ্ম্মিক লোকসমূহ নিশ্চয় ধ্বংস হব। ইয়াৰ নিদৰ্শন অৰ্জ্জুনে ধ্যানত নিয়েই দেখা পাইছে ।

 (১) অৰ্জ্জুনে বাওঁহাতে শৰসন্ধান কৰিব পাৰে হেতুকে, তেওঁক “সব্যসাচিৰ বোলে ৷

 (২) গীতা, একাদশ আধ্যা, ৩২-৩৪ শ্লোক ।

 (৩) ইন্দ্ৰদত্ত কিৰীটিবাৰী অৰ্থত অৰ্জ্জুনক “কিৰীটি” বোলা হয় ।

 (৪) গীতা, একাদশ আধ্যা, ৩৪-৩৮ শ্লোক ৷

